
STERIL
CarboFlex™
Pembalut Kawalan Berturutan
PENERANGAN PRODUK
Pembalut Carboflex™ merupakan pembalut tidak melekat yang steril dengan lapisan
sentuhan luka penyerap (mengandungi Alginat dan Hidrokoloid), pad tengah
diaktifkan arang, dan lapisan atas tahan air yang licin.
INDIKASI
Pembalut CarboFlex perlu digunakan bagi pengurusan luka berbau akut dan kronik. Ia
boleh digunakan sebagai pembalut utama untuk luka cetek atau dengan luka lebih
dalam sebagai pembalut sekunder di atas pengisi luka.
Pembalut CarboFlex boleh digunakan pada luka berbau yang dijangkiti di bawah
penyeliaan perubatan bersama-sama dengan terapi bersesuaian dan pemantauan
kerap luka.
KONTRAINDIKASI
Jangan gunakan pada individu dengan sensitiviti yang diketahui kepada pembalut
atau komponennya.
LANGKAH BERJAGA-JAGA DAN PEMERHATIAN
1. Langkah sokongan yang sesuai hendaklah diambil di mana dinyatakan (cth.,
penggunaan pembalut mampatan berperingkat dalam pengurusan ulser kaki vena,
atau langkah pelepasan tekanan dalam pengurusan ulser tekanan).
2. Jarang sekali, kerengsaan dan/atau maserasi kulit dan hipergranulasi telah
dilaporkan.
3. Produk ini dibekalkan steril. Jika bungkusan produk rosak, jangan gunakan.
4. Penggunaan pembalut luka CarboFlex tidak disyorkan untuk bayi yang kurang
daripada 12 bulan.
PEMASANGAN PEMBALUT CARBOFLEX
Pembalut ini adalah steril dan perlu dikendalikan dengan sesuai. Jika diperlukan, luka
perlu didebrid dan tisu nekrotik dikeluarkan. Bersihkan tapak luka, bilas dengan baik
dan keringkan kulit di sekelilingnya.
Jangan potong pembalut.

1. Pilih saiz pembalut supaya ia lebih besar daripada kawasan luka untuk memastikan
pembalut menindih tepi luka sekurang-kurangnya 1 1/4" (3.2 cm). Untuk luka cetek,
pembalut boleh ditempatkan terus ke atas luka sebagai pembalut utama dan untuk
luka kaviti, pembalut CarboFlex boleh diletakkan di atas pengisi/gel luka sebagai
pembalut sekunder.

2. Letakkan permukaan berserat (tidak berkilat) di atas luka atau pengisi luka.

3. Kemaskan pembalut CarboFlex di tempatnya di atas luka menggunakan pita atau
bahan lain yang sesuai.

4. Lapisan sentuhan luka penyerap akan menarik ke atas lelehan dan membentuk gel.
5. Tukar pembalut apabila dinyatakan secara klinikal atau jika terdapat lelehan
terkeluar dari lapisan atas atau jika bau tidak lagi diserap. Dengan luka berbau yang
tidak dijangkiti, pembalut CarboFlex boleh ditinggalkan tanpa diganggu sehingga tiga
hari. Sekiranya luka dijangkiti, pembalut CarboFlex perlu ditukar lebih kerap.
MENANGGALKAN PEMBALUT CARBOFLEX

Secara berhati-hati angkat keluar dari luka dengan memegang satu sudut pembalut.
LANGKAH BERJAGA-JAGA STORAN

Simpan pada suhu bilik; elakkan simpan di dalam peti sejuk dan pendedahan kepada
kelembapan tinggi.

Disterilkan dengan sinaran gamma. Untuk kegunaan tunggal.

